
Dengan keberkatan majlis perhimpunan ini, kami mohon taufik dan
hidayahMu. Jadikanlah kami hamba-hambaMu yang sentiasa bersyukur di
atas segala nikmat kurniaanMu yang melimpah ruah. Anugerahkan kepada
kami kesihatan yang sempurna, akal yang cerdas, hati yang terang, daya
ingatan yang kuat untuk menerima ilmu pengetahuan serta bimbingan para
guru yang kami kasihi.

Ya Allah, berikan kekuatan dan ketabahan kepada kami dalam menghadapi
cabaran menimba ilmu pengetahuan, himpunkanlah kami dalam kalangan
mereka yang cemerlang dan gemilang di dunia dan akhirat. Bantulah kami
untuk menjadi insan mulia yang baik akhlak dan budi pekertinya. Bukakanlah
kepada kami segala pifitu hikmahMu, dan kurniakanlah kepada kami segala
rahmatMu.

Ya Allah, anugerahkan apalah kiranya kepada Duli Yang Maha Mulia Sultan
Ibrahim lbni Almarhum Sultan Iskandar, Sultan Yang Dipertuan Bagi Negeri
Dan Jajahan Takluk Johor Darul Ta’zim akan keselamatan dan keafiatan
serta penjagaan dan perlindungan yang berterusan. Kepada Duli Yang Maha
Mulia Raja Zarith Sofiah Binti Aimarhum Sultan Idris Shah, Permaisuri Johor.
Kepada Duli Yang Amat Mulia Tunku Ismail Ibni Sultan Ibrahim, Tunku
Mahkota Johor dan Yang Mulia Che’ Puan Besar Khaleeda Binti Bustamam,
putera-putera dan puterinya, kerabat-kerabat diraja. Juga kepada para
pemimpin, ibu bapa kami, guru-guru kami dan seluruh rakyat Negeri Johor
Darul Ta’zim akan kesejahteraan, keamanan dan kedamaian, seterusnya,
jadikanlah negeri kami sebuah negeri yang mendapat limpahan rahmat dan
nikmat disisiMu agar agama, bangsa dan Negeri Johor Darul Ta’zim akan
terus menjadi sebuah negeri yang bermaruah, berdaulat, kukuh dan mampu
menghadapi segala cabaran.

